OD 1. JANUARA U FUNKCIJI BAZA PODATAKA SAOBRAĆAJNIH NEZGODA U FEDERACIJI BOSNE I HERCEGOVINE
Od 1. januara/siječnja 2009. godine na prostoru cijele Federacije Bosne i Hercegovine počela je sa radom “baza podataka” saobraćajnih nezgoda. 

Ovaj projekat je sastavni dio mjera predviđenih dokumentom „Polazne osnove strategije sigurnosti drumskog saobraćaja 2008.-2013.“, koji je sačinjen početkom 2008. godine, a čija primjena je započela na području cijele Federacije BiH. 

Da bi sve ove aktivnosti imale svoj puni efekat i uzrokovale smanjenje saobraćajnih nezgoda i poginulih u tim nesrećama, takve aktivnosti se moraju zasnivati na realnim podacima, pa je samim time ova baza podataka od velikog značaja. 
Dosadašnje analize uzroka saobraćajnih nesreća nisu bile potpune i kao takve nisu davale pravo stanje stvari. U pojedinim analizama uzroka saobraćajnih nesreća, 60 odsto uzroka je podvedeno pod „ostali uzroci“.

Upravo ova baza podataka će pomoći u sačinjavanju prave slike kada je riječ o saobraćajnim nezgodama. Jasno je da se sa takvim podacima ne može zasnivati realna strategija borbe protiv saobraćajne delikvencije. Stoga je Federalno ministarstvo unutrašnjih poslova pokrenuli projekat “baze podataka”  kojim će uzroci saobraćajnih nezgoda biti potpuno izdiferenciran i predstavljaće stvarnu osnovu pojedinih strateških i konkretnih mjera i akcija. 
Obuku je prošlo 36 pripadnika svih kantonalnih ministarstava unutrašnjih poslova, koji su osposobljeni za unošenje i obradu podataka iz ove oblasti.

Ova obuka je dio projekta koji se provodi u okviru implementacije mjera iz dokumenta „Polazne osnove strategije sigurnosti drumskog saobraćaja 2008-2013“.

